
Di Ulassai.



Sa cansoni ‘e Costantinu
(Costantino Cannas — 1948)

S’annu corantottu,

su millenoigentusu

In Ulassa at succediu unu fattu
Cun d’una bella trassa

Anti dividiu su sartu

E unu partidu farsu
Nciad’arresurtau.

Is capus comunistas furinti quatturu

Su primu fudi Virgiliu Cannas

Su secundu fudi Luiseddu Nonnis

E su tersu fudi Giuanni Longroni

Sa scunfusioni ‘e sa idda nosta

Sa chi dda cumposta est Attiliu Serrau
Si ch’iada imbrogliadu finas e a Togliatti
Ha furriau parte a sa democrazia

Giginu ‘e Coni, bellu che unu fiori sparau in friargiu
Bellu de istatura ddu esti Antiogu Argiu
Giai ddu endai chi non tenenti curpa
Pero in sa seduta funti de unioni

E una presoni est a ddi ciccai

Saveriu Ferrai si podet bantai

Ch’est unu bagadieddu

Ma nc’est Sarbadoreddu

chi est andendu a tortu

che pegus issoppu

ha fattu a sighidura

sa bella figura dda fatta Benoni

su primu cassadori de sa idda ‘e Ulassa

ca giai tenet trassa isparend’a sirboni
Beniaminu Argiu e Fittoriu Serra
Cussus de bellesa giai si podi nai
Spiaggia Spiaggia fina a crabonargia
Prattera in sant’ Andria

E tottu via-via ddadi in Silius e Goni
Donigala Siurgus ddant’oltreppassau
Marroni nc’es passau de Sadali a Seui
Caria fudi in cui e anch’oli torrai

E anch’oli brincai insuau de Ulaccu
Ma Podda est in su giassu

E non lassad passai

Non lassad passai ne bacca e ne porcu



Su pastori est mortu

Non nciadi ‘e itta fai!

Bia Sedd’e Armiddai torranta a punt’a susu
Ma su logu est chiusu

Est a morriri giai

Ndadi in Burcei e in Pauli Gerrei

Finas Giuanni Chessa nc’est in Santu Idu
Fai s’arrefinu a sa idda ‘e Foghesu

A'i cussu logu tesu a sind’arregodai

(no ddu olint’andai).

Mirai ca es seguru su chi eo si nau

Ndadi in Ballau e ndadi in Armungia

I ddis bessa sa grungia de ognia manera
Perd sa bandiera dda portad Costantinu
In su monte Farina pero sa bandiera dda posta Costantinu.
Innoi nc’es Prattera cantend’in su boscu
Che a mei etottu

Un’atera ia po Santa Maria

ddogliu biri in palcu

ca chi es biassu ddu e lassa sa fama

pero de s’ Abba Canna

dd’anti fattu illargai

bia Sedda ‘e Armiddai

torrada a punt’assusu

ma su logu es chiusu

est’a morriri giai (e non faidi a passai).
Su ‘e Ussassa puru

si ddu s’anti imboschius

ca funti affligius ddu sento eo puru

Peppi Brescas puru s’es deppiu primmai
Cun d’unu in su stradoni

Ca non cia prusu una craba ‘e macellai
Custa orta su marroni li toccada a pigai.
Stradoni stradoni ddu est Peppinu

Poi ddu er Murinu cun Adoru Serra
Perdiu anti sa guerra

Non ci adi itta fai (e perdia ddanti in tottu).
Carrulu Millanu cun sa candela in manu (consigliere)
Preghende a isculai

Ma non ddanta a biri

Ne oi e ne prusu.

Issoso a Lampedusa ci ddu s’anti a portai.

Consiglianta a Congiu, consiglianta a Pompei
Po noso su sartu paga duas bias

Issus giai ddu scianta ca funti fendu mali

Su sartu comunali 1 olinti is pastoris



Si dda sa negadasa finasa sa Prefettura

Itta bella figura chi oisatrusu feisi

Sa domanda ddi feus e a ddus perdonai

Boccinti cuaddus e dintrugginti tottu chena si pensai
Alfredo Ferrai si nd’enid a bidda

Dd’attoppa sa pobidda

Allirga che ambidda

Ca funti po isculai.

Unu in Serr’e Farina i tene porzioni

Sia po fortuna o sia po orrori

Gia ddu est andai cun bella intensioni.
In su runcu ‘e Perdu Mudu

ddu iada unu muru de tresi e cinquanta
e du e processanta a s’arrabiadura

pusti chi es coltivau su sartu gia es bellu
non es che a essi a forrogu

de una craba iscorrada

su comune ‘e Ulassa cravissinci in sa bassa
nemos a sa cansoni si li pongia meri

ca deo dd’apo posta po mi spassai

si calincunu nciai chi non li pragiada

Arangius e limonis e atturu prantonis
non lis abbasta contu

Itta bella fortuna chi nosu teneus
E domandai Deus a sa democrazia

Funti in sa seduta che caiddu ettendu
Che caiddu ettendu funti in sa seduta

E a corpus de frusta es a nciddus bogai
Immoi est a mengianu immoi est’a meri
custu giai ddu scinti ca fattu no si ddanti

Marcanti oli torrai a sedda ‘e Armiddai.



